[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






Gaur jarriko da abian Lekaun-Izko tartea Pirinioen Autobian (A-21)

3,7 kilometro dira, eta egon dauden 18,5 kilometroei gehituta, bide horren Nafarroako tartearen ia %50 gauzatu dela esan daiteke
Ostirala, 2009ko apirilaren 24a.  Laura Alba Cuadrado Herri Lan, Garraio eta Komunikazio kontseilariak gaur goizean Lekaun-Izko tartea inauguratu du Pirinioen Autobian (A-21). Alba kontseilariarekin batera, ekitaldi horretan José Javier Eslava Armendáriz Ibargoitiko alkatea eta inguruko herrietako alkateak ere egon dira.

Ekitaldian, Alba kontseilariak, batetik, Nafarroako Errepideen II. Plan Zuzentzailea aipatu du, edukiera handiko bide horretan egindako lanak horren barruan sartzen baitira. Kontseilariaren esanetan, Plana 2002an abian jarri zenetik Nafarroako Gobernuaren xedea izan da "Nafarroako herritarrek edukiera handiko errepidera berdintasun-baldintzetan sarbidea izatea", hau da, herritar ia guztiek mota honetako errepide bat 20 minutura baino gutxiagora izango dute, bizilekua gorabehera.

Horrez gain, kontseilariak adierazi duenez, "Errepideen Plan Zuzentzaileari esker, Nafarroa erkidego seguruagoa, orekatuagoa eta lehiakorragoa da, errepide horrek eta edukiera handiko beste bide batzuek zeharkatzen dituzten inguruetan izandako efektu dinamizatzailearen bidez”. 

Bestetik, kontseilariak Nafarroa 2012 Plana aipatu du, jardun hau bertan jasota baitago. Gobernuak gizarte-zuzkiduretan eta azpiegitura publikoetan inbertitzeko dituen helburuak betetzeko beste urrats bat da. Ildo beretik, joan den otsailaren 23an Pirinioen Autobidean (A-21) Judasen Benta-Esa eta Esa-probintziako muga tarteak itzalpeko bidesariaren bidez kontratatzea baimendu zen. Foru Gobernuari dagokionez, lanak 2012an amaitu behar dira.

Lekaun-Izko tartea inauguratuta, beste 3,7 km ireki dira, eta egon dauden 18,5 kilometroei gehituta, 22,2 kilometro daude irekita guztira. Horrek esan nahi du bide horretako Nafarroako tartearen ia %50 gauzatu dela (%48,26).

Helburuen artean, Nafarroaren ekialdea egituratzea

Aipatutako helburuez gain, Pirinioen Autobidea (A-21) eginda, Irunberri, Zangoza eta Esa inguruetako irisgarritasuna hobetu nahi da, baita Erronkari eta Zaraitzu Pirinioetako haranetakoa ere. 

Era berean, Ebro haranaren iparraldean komunikazio-ardatz estrategikoa osatuko du, eta Bizkaiko itsasoaren ingurua eta Mediterraneo itsasoaren ingurua lotuko ditu (Euskal Autonomia Erkidegoa eta Katalunia). Modu horretan, Iberiar penintsularen ipar-mendebaldeko jarduera ekonomikoa sustatuko da, herrialdean garapen handiena duen inguruetako batean kokatuko da eta.


Horrekin batera, Pirinioen Autobiak 500 lanpostu finko sortuko ditu lanek irauten duten bitartean. Horrela, enpleguari eusten eta ekonomiari dinamizatzen lagunduko zaio.

Idotzin-Izko tartearen xehetasunak

Gaur inauguratutako 3,7 kilometroak Idotzin-Izko tarteari dagozkio. Tarte horretako 3,6 kilometro joan den azarotik irekita daude. Bidea Getze-Idotzin bidegurutzea igaro ondoren hasten da, Elorz ibaia bidezubi baten bidez zeharkatuz. Hortik 8+500 kilometro-punturaino autobiak Elortz ibaiaren harana zeharkatzen du, gaur egungo N-240 errepidearen hegoaldetik.


8+900 kilometro-puntuan autobiak N-240 errepidea berriz gurutzatzen du azpitik, eta bidegurutze horren ostean, autobia berriak N-240 errepidearen iparraldetik jarraitzen du, errepidearekin paraleloan. Izkoko lotunea 11+760 kilometro-puntuan dago.


Tartearen amaieran, 12+183 kilometro-puntuan, autobiak gaur egungo N-240 errepidearekin bat egiten du Loitiko gaina izeneko ingurura iristean. Puntu horretan autobia berria eta egon dagoen errepidea lotu egiten dira.


Gogoan izan behar da Idotzin-Izko tarteak 7.279,34 metroko luzera eta 20.625.760 euroko aurrekontua duela, eta Harinsa-Navasfalt enpresak gauzatu duela.

Iruña-Jaca-Huesca-Mediterraneo ardatza (Pirinioen Autobia, A-21)


A-21 autobiak Iruña-Jaca-Huesca-Mediterraneo ardatza osatzen du. Magnitude handiko ardatz hori Nafarroan Pirinioen Autobiak (A-21) osatzen du, Iruña-Zangoza eta Zaragozako mugaren artean. Bi helburu nagusi ditu. Batetik, Foru Komunitateko ekialderantz edukiera handiko bide bat sortzea Nafarroako ekialdean komunikazioen multzoaren oinarri izan dadin, batez ere Irunberri/Zangoza/Esa inguruan eta Zaraitzu eta Erronkari haranetan.


Eta, bestetik, Ebro haranaren iparraldean komunikazio-ardatz handia sortzea, Huesca-Lérida autobiarekin batera autobiaren ezaugarriak dituen korridore berria ezartzeko Bizkaiko golkoaren eta Mediterraneo itsasoaren artean, Iruña zeharkatuz, Nafarroaren iparraldean. Korridore hori jarduera ekonomiko eta zerbitzuen arloko jarduera ugari dituen lurralde zabal baten oinarria izango da.


Aipatu tartea edukiera handiko ardatza da Bizkaiko golkoaren inguruko industrigunearen, Nafarroaren, Pirinioen eta Katalunia-Mediterraneoren artean, hurrengo hauekin batera: Iparraldeko Autobia (A1), Araba probintziaren muga-Gipuzkoa probintziaren muga Etxegaratetik; Leitzarango autobia (A-15), Donostia-Frantzia; Sakanako autobia (A-10), Gasteiz-Bilbo; eta Pirinioen Autobia berria (A-21). Horrez gain, potentzial handia du industriari zein turismoari dagokienez.


Horrez gain, Nafarroan Zangoza-Irunberri-Esa eskualdea sendotu eta garatzeko ardatza izango da, eta Foru Komunitateko inguru zabal bat Iruñarekin autobiaren bidez lotuta egongo da.


Nafarroako ardatz honek 45 kilometroko luzera du guztira, eta gaur egun 9.757 ibilgailuko trafikoa du egunero hasierako tartean, eta trafiko-gailur indartsuak ditu. Zeharkako ardatz berria eraiki ondoren, trafikoak gora egitea aurreikusi da, Iparraldeko eta Sakanako autobiak abian jartzean gertatu zen bezala.

(






( Oharra: � HYPERLINK "http://www.navarra.es" ��www.navarra.es� helbideko “Berriak” atalean prentsa-ohar honekin lotutako argazki bat eskaintzen da.

